
Службен весник на РСМ, бр. 280 од 15.12.2021 година 

20212804447

АГЕНЦИЈА ЗА ЗАШТИТА НА ЛИЧНИТЕ ПОДАТОЦИ

Врз основа на член 32 став (7) и член 65 став (1) точка ѕ) од Законот за заштита на 
личните податоци („Службен весник на Република Северна Македонија“ бр.42/20), 
директорот на Агенцијата за заштита на личните податоци донесе

ОДЛУКА ЗА УТВРДУВАЊЕ НА СТАНДАРДНИ ДОГОВОРНИ КЛАУЗУЛИ 
ПОМЕЃУ КОНТРОЛОРИТЕ И ОБРАБОТУВАЧИТЕ*

Член 1
Со оваа одлука се утврдуваат стандардни договорни клаузули помеѓу контролорите и 

обработувачите  во смисла на одредбите од членот 32  ставови (3) и (4) од Законот за 
заштита на личните податоци (Прилог бр.1).

Прилогот бр.1 од ставот 1 на овој член е составен дел на оваа одлука.

Член 2
Стандардните договорни клаузули, утврдени во Прилогот бр. 1 на оваа одлука, може да 

се користат во договорите помеѓу контролорите и обработувачите, тогаш кога 
обработувачите вршат обработка на личните податоци во име на контролорите.

Член 3
Договорите со обработувачите склучени пред влегувањето во сила на оваа одлука, 

контролорите се должни да ги усогласат со одредбите од Законот за заштита на личните 
податоци („Службен весник на Република Северна Македонија“ бр.42/20) и прописите 
донесени врз основа на тој закон во рок од шест месеци  од денот на влегувањето во сила 
на оваа одлука.

Член 4
Оваа одлука  престанува да важи  со пристапувањето на Република Северна 

Македонија во Европската Унија.

Член 5
Оваа одлука влегува во сила наредниот ден од денот на објавувањето во „Службен 

весник на Република Северна Македонија“.

Бр. 01-5259/1
10 декември 2021 година Директор,

Скопје Imer Aliu, с.р.

 Со оваа одлука се врши усогласување со европската регулатива во областа на заштитата на личните податоци, и тоа: Одлука на Коми-
сијата (ЕУ) 2021/915 од 4 јуни 2021 година за спроведување на стандардни договорни клаузули помеѓу контролорите и обработувачите 
според член 28(7) од Регулативата (ЕУ) 2016/679 на Европскиот парламент и на Советот и член 29(7) од Регулативата (ЕУ) 2018/1725 на 
Европскиот парламент и на Советот CELEX бр. 32021D0915.

